
                                             ENTI RREGULLATOR I ENERGJISË 

BORDI 

 

VENDIM 

Nr. 81, Datë 24.04.2025 

MBI 

MIRATIMIN E NJË NDRYSHIMI NË VENDIMIN E BORDIT TË ERE-S NR. 233, 

DATË 19.07.2023, “MBI LICENCIMIN E SHOQËRISË “SPV BLUE 1” SH.P.K. NË 

VEPRIMTARINË E FURNIZIMIT TË ENERGJISË ELEKTRIKE 

Në mbështetje të nenit 16 të ligjit nr. 43/2015, “Për sektorin e energjisë elektrike”, i ndryshuar; 

dhe të nenit 14, pika 9, të Rregullores për procedurat dhe afatet për dhënien, modifikimin, 

transferimin, rinovimin njohjen dhe heqjen e licencave në sektorin e energjisë elektrike, të miratuar 

me vendimin e bordit të Entit Rregullator të Energjisë (ERE) nr. 109, datë 29.06.2016, e ndryshuar; 

si dhe nenit 15, të Rregullores për organizimin, funksionimin dhe procedurat e ERE-s, miratuar 

me vendimin e bordit të ERE nr. 96, datë 17.06.2016; Bordi i ERE-s, në mbledhjen e tij të datës 

24.04.2025, mbasi shqyrtoi relacionin e përgatitur nga Drejtoria e Monitorimit të Tregut dhe 

Mbikëqyrjes së të Licencuarve, me nr. 1370/2 prot., datë 18.04.2025 “Mbi miratimin e një 

ndryshimi në vendimin e bordit të ERE-s, nr. 233 , datë 19.07.2023 “Mbi licencimin e shoqërisë 

“SPV BLUE 1” sh.p.k. në veprimtarinë e furnizimit të energjisë elektrike”, 

Konstatoi se: 

1. Të dhëna mbi shoqërinë “SPV BLUE 1” sh.p.k.  

- Shoqëria “SPV BLUE 1” sh.p.k. është licencuar nga bordi i ERE-s, me vendimin nr. 233, datë 

19.07.2023, për të ushtruar veprimtarinë e furnizimit me energji elektrike për një afat 5-vjeçar. 

Përpara fillimit të operimit, “SPV BLUE 1” sh.p.k. ka detyrimin të njoftojë ERE-n mbi vënien 

në funksion të sistemit të saj IT. Vendimi për licencim është subjekt i rishikimit nga ana e 

ERE-s. 

 

2. Korrespondenca dhe Dokumentacioni i Depozituar nga Shoqëria 
 

- Nga të dhënat e raportimeve periodike të operatorëve rezulton se shoqëria “SPV BLUE 1” 

sh.p.k. ka filluar ushtrimin e aktivitetit të furnizimit me energji elektrike që prej vitit 2024. 

- Në funksion të verifikimit të përmbushjes së detyrimit të parashikuar në pikën 2 të vendimit 

nr. 233/2023, ERE i ka dërguar shoqërisë shkresën nr. 1370 prot., datë 18.03.2025, duke i 

kërkuar të informojë për funksionalizimin e sistemit IT. 

- Në përgjigje, me shkresën nr. 1370/1 prot., datë 22.03.2025, shoqëria ka deklaruar se përpara 

fillimit të operimit më 24 maj 2024, ka instaluar sistemin SCADA, i cili është funksional 

dhe i përshtatur me kërkesat teknike të përcaktuara në rregullat përkatëse në fuqi. Gjithashtu, 

ky sistem është i integruar me softin e fiskalizimit të shoqërisë Nexia Albania. 

3. Analiza Ligjore dhe Vlerësimi 
 

- Në përputhje me pikën 2.4, gërma “b” të “Rregullores për procedurat dhe afatet për dhënien, 

modifikimin, transferimin, rinovimin, njohjen dhe heqjen e licencave në sektorin e energjisë 

elektrike”, çdo subjekt aplikues duhet të depozitojë informacion mbi sistemin IT të përdorur 

për ushtrimin e aktivitetit të furnizimit me energji elektrike, apo marrëveshjet me të tretët për 

vendosjen në dispozicion të këtij sistemi, për qëllime të faturimit të klientëve. 

- Në këtë kontekst, dokumentacioni i dorëzuar nga shoqëria përmbush kërkesën mbi  pasjen e 

një sistemi IT të përdorur për ushtrimin e aktivitetit të furnizimit me energji elektrike, apo 

marrëveshjet me të tretët për vendosjen në dispozicion të këtij sistemi, për qëllime të faturimit 

të klientëve dhe si i tillë, kjo pikë vlerësohet të shfuqizohet. 

- Në pikën 3 të vendimit nr. 233/2023 është parashikuar mundësia e rishikimit të vendimit 

me nismën e vetë ERE-s, përmes një akti të ri me shkrim. 

4. Nevoja për Ndryshimin e Vendimit 
 

Bazuar në nenin 14, pika 9, të “Rregullores për procedurat dhe afatet për dhënien, modifikimin, 

transferimin, rinovimin, njohjen dhe heqjen e licencave në sektorin e energjisë elektrike”, të 

ndryshuar, përcakton se: “Plotësimi ose mosplotësimi i kushtit, sipas përcaktimit në vendimin e 

Bordit të ERE-s, do të përbëjë shkak për rishikimin e vendimit.” 

 

Për gjithë sa më sipër, bordi i ERE-s,  

Vendosi: 

 

1. Pikat 2 dhe 3 të vendimit të bordit të ERE-s nr. 233, datë 19.07.2023, shfuqizohen. 

 

2. Drejtoria e Monitorimit të Tregut dhe Mbikëqyrjes së të Licencuarve, të njoftojë shoqërinë 

“SPV BLUE 1” sh.p.k. për vendimin e bordit të ERE-s. 

 

 

Ky vendim hyn në fuqi menjëherë. 

Çdo palë e përfshirë në këtë procedurë mund t’i kërkojë ERE-s, brenda 7 ditëve kalendarike nga 

data e marrjes dijeni, rishikimin e vendimit të bordit në rast se ka siguruar prova të reja që mund 

ta çojnë bordin në marrjen e një vendimi të ndryshëm nga i mëparshmi apo për gabime materiale 

të konstatuara. Për këtë vendim mund të bëhet ankim në Gjykatën Administrative Tiranë, brenda 

30 ditëve kalendarike nga dita e publikimit në Fletoren Zyrtare. 

Ky vendim botohet në Fletoren Zyrtare. 

                                                                                                                             KRYETARI 

                                                                                                                          Petrit AHMETI 

